
ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᓴᕿᑕᐅᓚᐅᖅᑐᖅ 
ᐱᓕᕆᔪᒪᓕᖁᓪᓗᒋᑦ ᓄᓇᓖᑦ, ᐊᕕᒃᑐᖅᓯᒪᔪᑦ ᐊᒻᒪᓗ ᑎᐅᓕᑐᐊᓕᔅ 
ᑮᓇᐅᔭᓕᐅᕈᓐᓇᕐᓂᖏᓐᓄᑦ. ᐋᕿᒃᓯᓚᐅᖅᑐᒍᑦ ᐱᓇᓱᐊᖃᑎᒌᒡᓗᑕ ᐊᒻᒪᓗ 
ᐃᑲᔪᖅᑎᒌᒡᓗᑎᒃ ᓄᓇᓖᓪᓗ, ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐ ᓴᓇᖃᑎᖃᖅᑐᖅ ᐋᕿᒃᓱᐃᓪᓗᑎᒃ ᑮᓇᐅᔭᓕᐅᑦᑎᐊᕐᓗᑎᒃ, ᓇᖕᒥᓂᖅ 
ᐃᖏᕐᕋᑎᓪᓗᑎᒃ ᓄᓇᓖᑦ ᐋᕿᒃᓱᐃᓗᑎᒃ ᓴᓇᖃᑎᒌᒍᑎᒃᓴᓂᒃ ᐊᒻᒪᓗ ᐃᓗᐊᓂ 
ᐋᕿᒃᓯᒪᔪᓐᓇᖅᑐᓂᒃ ᐱᕕᖃᖅᑎᑦᑎᓗᑕ.

ᕿᑭᖅᑖᓗᒃ ᓇᖕᒥᓂᖁᑎᓕᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᓴᕿᑦᑎᓯᒪᔪᖅ 
ᒪᕐᕉᖕᓂ ᑐᓴᐅᒪᔭᐅᔭᕆᐊᓕᖕᓂᒃ ᐱᓕᕆᓗᑎᒃ ᐃᑲᔪᕐᓗᒋᑦ ᐃᓄᐃᑦ ᐱᔅᓂᔅ ᐱᔪᓐᓇᕐᓗᑎᒃ 
ᒐᕙᒪᒃᑯᓂᒃ ᓴᓇᔭᒃᓴᓂᒃ ᐊᒻᒪᓗ ᓇᓂᓯᓗᑎᒃ ᐱᕕᖃᕐᑎᑦᑎᓂᕐᒧᑦ.

ᐅᓇ ᓯᕗᓪᓕᖅ ᑕᐃᔭᐅᔪᖅ ᐃᑲᔪᕐᓗᒋᑦ ᓄᓇᕗᑦ ᐃᓄᐃᑦ ᐱᔪᓐᓇᕐᓂᐊᕐᒪᑕ ᓇᖕᒥᓂᖃᖅᑐᑦ 
ᐱᕈᕈᑎᒃᓴᖏᓐᓂᒃ. ᐅᑯᐊ ᐊᒥᓱᑦ ᐊᐱᖁᑎᑦ ᐊᒻᒪᓗ ᑭᐅᓯᔪ ᑐᓴᐅᒪᓂᐊᖅᑕᖏᑦ 
ᐊᒻᒪᓗ ᐃᑲᔫᑎᒃᓴᐃᑦ ᐃᓄᖕᓄᑦ ᐱᔅᓂᔅ ᓇᓂᓯᓂᐊᕐᓗᑎᒃ ᐃᖅᑲᓇᐃᔭᕐᓂᐊᖅᑕᒥᖕᓂᒃ 
ᐱᕕᖃᖅᑎᑦᑎᔪᓂᑦ ᒐᕙᒪᒃᑯᓂ. 

ᐱᖃᑖ ᐱᓕᕆᐊᖑᓂᐊᖅᑐᖅ ᐊᑎᖃᖅᑐᖅ ᐃᑲᔪᕐᓗᒋᑦ ᓄᓇᕗᑦ ᐃᓄᐃᑦ ᐱᔪᓐᓇᕐᓂᐊᕐᒪᑕ 
ᑮᓇᐅᔭᒃᓴᓂᒃ ᐱᕕᖃᕐᑎᑦᑎᔪᓂᑦ. ᐅᑯᐊ ᐊᒥᓱᑦ ᑐᓂᓯᓯᒪᔪᑦ ᑐᓴᒐᒃᓴᓂᒃ ᐃᑲᔪᕐᓂᐊᕐᓗᒋᑦ 
ᐃᓄᐃᑦ ᐱᔪᓐᓇᕐᓂᐊᕐᒪᑕ ᑮᓇᐅᔭᒃᓴᓂᒃ ᐃᑲᔫᑎᓂᐊᖅᑐᓂᒃ ᐱᒋᐊᕈᑎᒃᓴᖏᓐᓄᑦ 
ᐅᒡᕙᓘᓐᓃᑦ ᐱᕈᕈᑎᒃᓴᖏᓐᓄᑦ ᐱᔅᓂᔅ ᐊᒻᒪᓗ ᐊᑐᓕᖅᑎᓪᓗᒋᑦ ᓇᖕᒥᓂᑦ ᓴᓇᔭᒃᓴᑎᑦ. 

ᐊᑐᓂ ᐅᑯᐊ ᐊᒥᓱᑦ ᑎᓴᒪᐅᓪᓗᑎᒃ ᑐᑭᒧᐊᒍᑎᑦ ᐃᓕᓐᓂᐊᕈᑎᑦ ᐊᒻᒪᓗ ᐊᑐᐃᓐᓇᐅᔪᑦ 
ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ. 

ᓴᕿᑕᐅᔪᑦ ᔮᓐᓄᐊᕆ 2022.

ᑮᓇᐅᔭᒃᓴᖅ ᑐᓂᔭᐅᓯᒪᔪᖅ ᐃᓄᓕᕆᔨᑐᖃᒃᑯᑦ ᑲᓇᑕ ᐊᒻᒪᓗ ᕿᑭᖅᑖᓗᒃ ᑯᐊᐳᕆᓴᓐ 
ᐃᖃᓗᓕᕆᔨᒃᑯᑦ ᐊᐅᓚᑦᓯᕕᖓᓂᑦ.

ᒐᕙᒪᒃᑯᓂᑦ ᑮᓇᐅᔭᒃᓴᖅ

ᒐᕙᒪᑐᖃᒃᑯᑦ, ᑎᐅᓕᑐᐊᓕᔅ ᐊᒻᒪᓗ ᓄᓇᖅᑲᖅᑳᖅᓯᒪᔪᑦ 
ᒐᕙᒪᒃᑯᑦ ᐊᒥᓱᓂᒃ ᑮᓇᐅᔭᒃᓴᖅᑕᖃᖅᑐᑦ ᐃᑲᔫᑎᒃᓴᓂᒃ 
ᓄᓇᖅᑲᖅᑳᖅᓯᒪᔪᑦ ᐱᔅᓂᔅᓄᑦ, ᓄᓇᓕᖕᓄᑦ ᐊᒻᒪᓗ 
ᐃᓄᑐᐃᓐᓇᓄᑦ.
ᑮᓇᐅᔭᒃᓴᐃᑦ ᐃᑲᔫᑎᒃᓴᐃᑦ ᐊᔾᔨᒌᓐᖏᑦᑐᓄᑦ ᓲᕐᓗ:

•	 ᓄᓇᖅᑲᖅᑳᖅᓯᒪᔪᑦ ᐱᔅᓂᔅ ᐱᕙᓪᓕᐊᑎᑦᑎᓂᕐᒧᑦ

•	 ᓄᓇᓕᒋᔭᐅᔪᑦ ᓱᓇᒃᑯᑖᖏᑦ

•	 ᐱᔭᕆᐅᖅᓴᑎᑦᑎᓂᕐᒧᑦ ᐊᒻᒪᓗ ᐃᓄᖃᓕᑲᓐᓂᕈᓐᓇᕐᓂᕐᒧᑦ

•	 ᐱᐅᓯᑐᖃᖅ ᐊᒻᒪᓗ ᐅᖃᐅᓯᖅ

•	 ᓱᕈᖅᓴᐃᓐᖏᑦᑐᑦ ᐆᒻᒪᖁᑎᓄᑦ

•	 ᐱᖕᖑᐊᖅᑎᑦ ᐊᒻᒪᓗ ᐱᒡᒍᓴᐅᑎᓂᖅ

•	 ᐳᓚᕋᑦᑐᓕᕆᓂᖅ

$

ᑕᐃᒎᓯᑦ ᐊᑐᖅᑕᐅᔪᑦ ᑮᓇᐅᔭᒃᓴᓄᑦ

ᑮᓇᐅᔭᒃᓴᖅᑖᑦ, ᑕᐃᔭᐅᓲᖑᖕᒥᔪᑦ ᒐᕙᒪᒃᑯᓂᑦ ᑐᓂᕐᕈᓯᐊᑦ.

ᑮᓇᐅᔭᖅ ᑐᓂᔭᐅᔪᖅ ᒐᕙᒪᒃᑯᓐᓂᑦ ᐊᑐᖅᑕᐅᓂᐊᕐᒪᑦ ᑭᓱᒧᑦ. 
ᑕᐃᒪᖓᓪᓕ, ᐊᑭᑐᓂᖅᓴᐅᕙᒃᑐᖅ ᖃᑦᓯᑖᓚᐅᓂᖓ ᑖᓐᓇᓗ 
ᐅᓂᒃᑳᓕᐅᕆᐊᖃᖅᑐᖅ ᑭᓱᓄᑦ ᐊᑭᓖᔾᔪᑕᐅᓂᕕᓂᖏᓐᓂᒃ. 

ᑮᓇᐅᔭᒃᓴᖅ ᐅᑎᕈᓐᓇᓐᖏᑦᑐᖅ.
ᑮᓇᐅᔭᒃᓴᖅ ᑐᓂᔭᐅᔪᖅ ᒐᕙᒪᒃᑯᓂᑦ ᑭᓱᒧᑦ ᐊᑐᖅᑕᐅᓂᐊᖅᑐᖅ 
ᐅᑎᕈᓐᓇᓐᖏᑦᑐᖅ. ᑕᐃᒪᖓᓪᓕ, ᐊᑭᑐᓗᐊᖅᐸᓐᖏᑦᑐᖅ 
ᖃᑦᓯᑖᓚᐅᓂᖓ. 

ᒐᕙᒪᒃᑯᓂᑦ ᑮᓇᐅᔭᒃᓴᖅᑖᖅ ᐊᖏᕈᑎᓕᒃ.
ᐅᓇ ᒪᓕᒐᖅᑎᒍᑦ ᑎᑎᕋᖅ ᐊᕙᑖᓂᑦ ᒐᕙᒪᒃᑯᑦ ᐊᒻᒪᓗ 
ᑮᓇᐅᔭᒃᓴᖅᑖᖅᑎᑕᐅᔪᑦ. ᐅᓇ ᓇᓗᓇᐃᔭᖅᓯᒪᓲᖅ ᑭᓱᒧᑦ 
ᑮᓇᐅᔭᒃᓴᐅᖕᒪᖔᑦ ᐊᑐᖅᑕᐅᓂᐊᕐᒪᑦ, ᐅᓂᒃᑳᓕᐅᕆᐊᖃᖅᑐᖅ 
ᐊᑐᖅᑕᒥᖕᓂᒃ, ᐊᒻᒪᓗ ᖃᖓ ᑮᓇᐅᔭᒃᓴᐃᑦ 
ᐊᑐᖅᑕᐅᔭᕆᐊᖃᕐᓂᖏᓐᓂᒃ.

$

$



ᑮᓇᐅᔭᒃᓴᑦ ᐱᑕᖃᒐᔪᒃᑐᑦ 3

ᑮᓇᐅᔭᒃᓴᓂᒃ ᑐᒃᓯᕋᖁᔨᔪᑦ, ᑕᐃᔭᐅᓲᑦᑕᐅᖅ ᑐᒃᓯᕋᐅᑎᓂᒃ 
ᑐᒃᓯᕋᖅᑐᑦ ᐅᒡᕙᓘᓐᓃᑦ ᑮᓇᐅᔭᒃᓴᓂᒃ ᐆᒃᑐᖁᔨᔪᑦ. 

ᐅᓇ ᑐᓴᕐᑎᑦᑎᓂᖅ ᐱᑕᖃᓕᕐᓂᖓᓂᒃ ᑮᓇᐅᔭᒃᓴᓂᒃ ᐅᒡᕙᓘᓐᓃᑦ 
ᐅᑎᕈᓐᓇᓐᖏᑦᑐᓂᒃ ᑮᓇᐅᔭᒃᓴᓂᒃ ᐱᓕᕆᑎᑦᑎᔾᔪᑕᐅᔪᓄᑦ. 
ᑮᓇᐅᔭᒃᓴᓂᒃ ᑐᒃᓯᕋᖁᔨᔪᑦ ᓇᓗᓇᐃᖅᓯᒪᑦᑎᐊᓲᑦ ᑭᓲᓂᖏᓐᓂᒃ 
ᐱᓕᕆᑎᑦᑎᔾᔪᑕᐅᔪᑦ ᑐᑭᑖᕈᑎᒃᓴᓂᒃ, ᑭᓱᒧᑦ ᑮᓇᐅᔭᒃᓴᖅ 
ᐊᑐᖅᑕᐅᓂᐊᖅᐸ, ᑭᓇ ᐱᓇᓱᒍᓐᓇᖅᐸ, ᐊᒻᒪᓗ ᐊᑯᓂᐅᑎᒋᓂᐊᕐᓂᖓ 
ᐊᑐᖅᑕᐅᓂᖓᑕ ᑮᓇᐅᔭᒃᓴᖅ.

ᐅᓇ ᐃᓱᓕᕕᖃᓐᖏᑦᑐᑦ ᑮᓇᐅᔭᒃᓴᓂᒃ ᑐᒃᓯᕋᖁᔨᔪᑦ ᑐᑭᖃᖅᑐᖅ 
ᐃᓱᓕᕕᖃᓐᖏᑦᑐᖅ ᖃᖓᑐᐃᓐᓇᖅ ᑮᓇᐅᔭᒃᓴᖅᑖᕋᓱᒍᓐᓇᖅᐳᑎᑦ 
ᒪᑐᐃᖓᔪᖅ.  

ᑮᓇᐅᔭᒃᓴᖅᑖᕋᓱᒃᑐᓄᑦ ᑐᑭᒧᐊᒍᑎ.
ᐅᓇ ᑎᑎᕋᖅ ᑖᒃᑯᐊ ᐃᓚᖏᑦ ᑮᓇᐅᔭᒃᓴᐃᑦ ᐊᒻᒪᓗ 
ᑮᓇᐅᔭᒃᓴᐃᑦ ᐅᑎᕈᓐᓇᓐᖏᑦᑐᑦ ᐱᓕᕆᑎᑦᑎᔾᔪᑕᐅᔪᑦ ᑐᓂᓯᓯᒪᓲᑦ 
ᓇᓗᓇᐃᔭᑦᑎᐊᖅᖢᑎᒃ ᑮᓇᐅᔭᒃᓴᓄᑦ ᐱᓕᕆᑎᑦᑎᔾᔪᑕᐅᔪᑦ ᐊᒻᒪᓗ 
ᑭᓱᓂᒃ ᑖᓐᓇ ᑮᓇᐅᔭᒃᓴᖅᑖᕋᓱᒃᑐᖅ ᐃᓚᓯᓯᒪᔭᕆᐊᖃᕐᒪᖔᑦ 
ᑮᓇᐅᔭᖅᑖᕋᓲᑎᒥᖕᓂ ᐅᒡᕙᓘᓐᓃᑦ ᑐᒃᓯᕋᐅᑎᒥᖕᓂ. 

ᐱᔪᓐᓇᖅᑐᑦ ᑕᖏᖃᕐᕕᖓ.
ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᑮᓇᐅᔭᒃᓴᓄᑦ ᐱᓕᕆᑎᑦᑎᔾᔪᑕᐅᔪᑦ 
ᐊᑐᕆᐊᖃᖅᑕᑎᑦ ᐃᓱᒪᒋᔭᐅᓂᐊᕐᓗᑎᑦ ᑮᓇᐅᔭᒃᓴᖅᑖᕈᓐᓇᕐᒪᖔᖅᐱᑦ.

ᑐᒃᓯᕋᖅᑎ, ᑕᐃᔭᐅᓲᖅᑕᐅᖅ ᑮᓇᐅᔭᒃᓴᖅᑖᕋᓱᒃᑐᖅ.

ᐅᓇ ᐃᓄᒃ, ᐱᔅᓂᔅ ᐅᒡᕙᓘᓐᓃᑦ ᓇᖕᒥᓂᖃᖃᑕᐅᔪᑦ 
ᑮᓇᐅᔭᒃᓴᖅᑖᕋᓱᒃᑐᖅ.

$

$

ᑮᓇᐅᔭᒃᓴᖅᑕᖃᓕᖅᐸᑦ ᑕᐃᒪᖓᓂ ᑮᓇᐅᔭᒃᓴᖅᑖᕋᓱᒃᑐᖅ 
ᑐᓂᓯᖁᔭᐅᓲᖅ ᑐᒃᓯᕋᐅᑎᑦᑎᒍᑦ ᐅᒡᕙᓘᓐᓃᑦ 
ᑮᓇᐅᔭᖅᑖᕋᓲᑎᑦᑎᒍᑦ,  ᐃᓛᓐᓂᒃᑯᑦ ᑕᒪᐃᓐᓂᑦ. 

ᑐᒃᓯᕋᐅᑎ.
ᑎᑎᕋᖅᓯᒪᔪᖅ ᐸᕐᓇᐅᑏᑦ ᑐᒃᓯᕋᖅᑕᕐᓄᑦ ᓴᓇᓂᐊᖅᑕᕐᓄᑦ. 
ᓇᓗᓇᐃᔭᑦᑎᐊᖅᓯᒪᓲᑦ ᓴᓇᓂᐊᖅᑕᕕᑦ ᒥᒃᓵᓂᒃ ᓲᕐᓗ ᑐᕌᖅᑕᑎᑦ 
ᐊᒻᒪᓗ ᑐᑭᓕᐅᕈᑎᒋᕙᓪᓕᐊᓂᐊᖅᑕᑎᑦ, ᖃᓄᐃᒻᒪᑦ ᓴᓇᓂᐊᖅᑕᖏᑦ 
ᐊᖏᖅᑕᐅᔭᕆᐊᖃᕐᒪᖔᑦ ᑮᓇᐅᔭᒃᓴᖅᑖᖅᑎᑕᐅᓗᑎᑦ, ᖃᓄᖅ 
ᐊᒻᒪᓗ ᑭᒃᑯᑦ ᑐᓂᓯᓂᐊᖅᐸᑦ ᓴᓇᓂᐊᖅᑕᕐᓂᒃ, ᐊᒻᒪᓗ ᖃᓄᖅ 
ᐊᑭᑐᑎᒋᓂᐊᖅᐸ ᓴᓇᓂᐊᖅᑕᐃᑦ ᑕᒪᐅᓇ ᓂᕆᐅᒋᔭᐅᔪᒥᑦ 
ᐊᑭᒋᓇᔭᖅᑕᖓᓂᒃ.

ᑮᓇᐅᔭᖅᑖᕋᓲᑎ. 
ᐅᓇ ᑕᑕᑎᕆᐊᓕᒃ ᑐᓂᔭᐅᓯᒪᔪᖅ ᒐᕙᒪᒃᑯᓂᑦ ᑖᒃᑯᐊ 
ᑮᓇᐅᔭᒃᓴᖅᑖᕋᓱᒃᑐᑦ ᑕᑕᑎᕆᐊᖃᖅᑕᖏᑦ ᑮᓇᐅᔭᒃᓴᖅᑖᕐᓂᐊᕐᒪᑕ. 
ᐊᐱᕆᓯᒪᔪᑦ ᑭᓇᐅᓂᕐᓂᒃ, ᑐᒃᓯᕋᖅᑕᐃᑦ ᓴᓇᓂᐊᖅᑕᐃᑦ, 
ᑐᑭᓕᐅᕈᑕᐅᕙᓪᓕᐊᔪᑦ ᓴᓇᔭᑦᓯᓐᓄᑦ ᐊᒻᒪᓗ ᖃᓄᖅ 
ᐊᑭᑐᑎᒋᓂᐊᖅᐸ ᓴᓇᔭᓯ. ᐃᓛᓐᓂᒃᑯᑦ ᑭᓯᐊᓂ ᖃᕆᓴᐅᔭᒃᑯᑦ 
ᑕᑕᕆᓗᓂ.  

ᑭᐅᓯᓂᖅ ᑮᓇᐅᔭᒃᓴᓂᒃ ᑐᒃᓯᕋᖁᔨᓂᖅ

$

$

ᐱᓕᕆᐊᒃᓴᖅ ᑮᓇᐅᔭᖅᑑᑎᒃᓴᖓ.
ᓇᓗᓇᐃᔭᑦᑎᐊᖅᓯᒪᓗᒍ ᐊᕿᒃᓱᖅᓯᒪᑦᑎᐊᕐᓗᒋᑦ ᓴᓇᓂᐊᖅᑕᕕᑦ ᐊᑭᖏᑦ 
ᐊᑯᓂᐅᓂᖓᓗ ᑎᑎᕋᖅᓯᒪᓗᖏᑦ ᓴᓇᔭᕕᑦ. ᑕᐃᒪᖓᓂ ᑮᓇᐅᔭᒃᓴᖅᑖᖁᔨᔪᑦ 
ᑮᓇᐅᔭᖅᑑᑎᒃᓴᓂᒃ ᑎᑎᕋᕐᕕᒃᓴᖃᖅᐸᒌᖅᑐᑦ ᑖᒃᑯᐊ ᑮᓇᐅᔭᒃᓴᖅᑖᕋᓱᒃᑐᖅ 
ᑕᑕᑎᕐᓗᓂᒋᑦ.

ᓴᓇᔭᒃᓴᐃᑦ ᓴᓇᔭᐅᕙᓪᓕᐊᓂᖓᓄᑦ ᐸᕐᓇᐅᑎᖓ, 
ᑕᐃᔭᐅᓲᖅᑕᐅᖅ ᑕᒪᒃᑭᕐᓗᒍ ᓴᕿᑎᓪᓗᒍ ᓴᓇᔭᒃᓴᐃᑦ. 

ᐅᓇ ᓇᓗᓇᐃᔭᑦᑎᐊᖅᓯᒪᔪᖅ ᐸᕐᓇᐅᑎ ᖃᓄᖅ ᓴᓇᔭᐃᑦ ᑐᓂᔭᐅᓂᐊᕐᓂᖓᓂᒃ. 
ᓴᓇᔭᐅᕙᓪᓕᐊᓂᖓᓄᑦ ᐸᕐᓇᐅᑎᑦ ᐃᓚᖃᖅᑐᑦ ᑐᓴᐅᒪᓂᐊᖅᑕᑦᓯᓐᓂᒃ 
ᓲᕐᓗ ᖃᓄᐃᑉᐸᓪᓕᐊᓂᐊᕐᓂᖓᑕ ᓴᓇᔭᐃᑦ, ᑭᒃᑯᑦ ᐃᓚᐅᕙᑦ ᐊᑐᓂ 
ᐱᕙᓪᓕᐊᓂᕆᓂᐊᖅᑕᕐᓄᑦ, ᐊᒻᒪᓗ ᓴᓇᔭᕐᓂᑦ ᑐᓂᓯᓯᒪᓂᐊᕐᓂᖓ. ᑕᐃᒪᖓᓂᑦ 
ᑮᓇᐅᔭᒃᓴᓂᒃ ᑐᒃᓯᕋᖁᔨᔪᑦ ᐋᕿᒃᓯᓯᒪᕙᒌᓲᑦ ᓴᓇᔭᐅᕙᓪᓕᐊᓂᐊᖅᑐᓄᑦ ᐸᕐᓇᐅᑎᑦ 
ᑎᑎᕋᖅᕕᒃᓴᖃᖅᐸᒌᖅᖢᑎᒃ.

$
$
$

$

ᑖᒃᑯᐊ ᑮᓇᐅᔭᒃᓴᖅᑖᕋᓲᑎᖕᓂ ᐃᓚᓕᐅᑎᓯᒪᓗᒋᑦ 

ᐱᓕᕆᔪᓐᓇᖅᓂᑦ ᑐᓴᕈᒪᔪᑦ
ᐃᓛᓐᓂᒃᑯᑦ ᑐᒃᓯᕋᖁᔨᓲᑦ ᐱᓕᕆᔪᓐᓇᖅᑐᓂᑦ ᑐᓴᕈᒪᓲᑦ ᑖᓐᓇᓗ 
ᐱᔭᕇᖅᑕᐅᓗᓂ ᐃᓚᒋᓪᓗᒍ ᑮᓇᐅᔭᒃᓴᖅᑖᕋᓲᑎᑦ ᐱᓕᕆᔭᐅᓂᖏᑦᑎᒍᑦ. 
ᐅᓇ ᑐᓂᓯᔪᓐᓇᓲᖅ ᑭᓯᐊᓂ ᐊᑭᑐᔫᑎᓪᓗᒋᑦ ᓴᓇᔭᐅᔪᑦ 
ᓇᓗᓇᐃᑦᑎᐊᖅᓯᒪᒋᐊᖃᖅᑐᑦ ᐊᒻᒪᓗ ᑮᓇᐅᔭᖅᑑᑎᒃᓴᖏᑦ ᑎᑎᕋᖅᓯᒪᓗᑎᒃ. 
ᐅᓇ ᐊᑐᖅᑕᐅᓲᖅ ᖃᓅᑎᒋᓇᔭᕐᒪᖔᑕ ᒐᕙᒪᒃᑯᑦ ᐱᔪᒪᓗᑎᒃ 
ᑮᓇᐅᔭᒃᓴᖃᖅᑎᑦᑎᔪᓐᓇᕐᓗᑎᒃ ᓴᓇᔭᐅᖁᔭᒥᖕᓂᒃ. ᐱᑎᑕᐅᔪᓐᓇᖅᑐᑎᑦ 
ᑕᒪᑐᒥᖓ ᐱᓕᕆᔪᓐᓇᖅᑐᓄᑦ ᑮᓇᐅᔭᒃᓴᖅᑕᖃᕐᓂᖓᓂᒃ ᑐᓂᓯᖁᔭᐅᓗᑎᑦ 
ᑕᒪᕐᒥᒃ ᐱᔪᒪᓗᒍ ᑮᓇᐅᔭᒃᓴᓄᑦ ᑐᒃᓯᕋᐅᑎᒃᑯᑦ ᐅᒡᕙᓘᓐᓃᑦ 
ᑮᓇᐅᔭᒃᓴᖅᑖᕋᓲᑎᑦᑎᒍᑦ.

ᐅᑯᐊ ᒐᕙᒪᒃᑯᑦ ᑐᓴᕐᑎᑦᑎᓲᑦ 
ᑮᓇᐅᔭᒃᓴᖅᑕᖃᓕᕌᖓ ᐊᒻᒪᓗ 
ᑐᒃᓯᕋᖁᔨᓪᓗᑎᒃ ᑐᒃᓯᕋᐅᑎᒃᑯᑦ 
ᐅᒡᕙᓘᓐᓃᑦ ᑮᓇᐅᔭᒃᓴᖅᑖᕋᓲᑎᑦᑎᒍᑦ 
ᓴᓇᔭᐅᔪᓄᑦ.

ᑐᒃᓯᕋᖅᑐᖅ 
ᐱᑐᐃᓐᓇᕆᐊᖃᓕᖅᓯᒪᓗᓂ 
ᐊᒻᒪᓗ ᑐᓂᓯᓗᓂ 
ᑐᒃᓯᕋᐅᑎᒃᑯᑦ ᐅᒡᕙᓘᓐᓃᑦ 
ᑮᓇᐅᔭᒃᓴᖅᑖᕋᓲᑎᑦᑎᒍᑦ. 

ᑮᓇᐅᔭᒃᓴᓂᒃ ᑐᒃᓯᕋᖁᔨᓂᖅ ᑐᓂᓯᓗᑎᑦ ᑮᓇᐅᔭᒃᓴᖅᑖᕋᓲᑎᖕᓄᑦ 
ᑭᐅᓯᓗᑎᑦ

ᑮᓇᐅᔭᒃᓴᖅ ᐱᓕᕆᐅᕙᓪᓕᐊᓂᖓ

ᐅᑯᐊ ᒐᕙᒪᒃᑯᑦ ᑐᒃᓯᕋᕈᓐᓇᖅᑐᑦ ᐱᑎᑕᐅᔪᒪᓗᑎᒃ ᐱᓕᕆᔪᓐᓇᖅᑐᓂᑦ 
ᑐᓴᕈᒪᔪᑦ ᖃᑦᓯᑖᓚᐅᓇᔭᕐᒪᖔᑕ ᐊᑭᓖᔾᔪᑎᒋᒐᔭᖅᑐᓄᑦ ᑕᒪᒃᑭᕐᓂᐊᖅᑐᒥᒃ 
ᑐᒃᓯᕋᐅᑎᒃᑯᑦ ᐅᒡᕙᓘᓐᓃᑦ ᑮᓇᐅᔭᒃᓴᖅᑖᕋᓲᑎᑦᑎᒍᑦ. ᓂᕈᐊᖅᑕᐅᔪᑐᐊᑦ 
ᑮᓇᐅᔭᒃᓴᖅᑖᕋᓱᒃᑐᓂ ᐱᑎᑕᐅᓂᐊᖅᑐᑦ ᒪᓕᒡᓗᒍ ᑖᓐᓇ ᐱᓕᕆᔪᓐᓇᖅᓂᑦ 
ᑐᓴᕈᒪᔪᑦ ᓴᒡᕙᐃᖁᔭᐅᓂᐊᖅᑐᑦ ᑕᒪᐃᓐᓂᒃ ᑮᓇᐅᔭᒃᓴᖅᑖᕈᑎᒃᓴᖏᓐᓂᒃ. 

$

ᒐᕙᒪᒃᑯᑦ ᕿᒥᕐᕈᐊᕐᓂᐊᖅᑐᑦ 
ᑐᒃᓯᕋᐅᑎᓂᒃ ᐅᒡᕙᓘᓐᓃᑦ 
ᑮᓇᐅᔭᒃᓴᖅᑖᕋᓲᑎᓂᒃ.

ᐊᑕᐅᓯᐅᓂᖏᑦᑐᑦ 
ᑐᒃᓯᕋᐅᑎᑦ ᐊᖏᖅᑕᐅᓲᑦ 
ᑮᓇᐅᔭᒃᓴᓂᒃ.

ᐱᑎᑕᐅᔪᑦ ᑮᓇᐅᔭᒃᓴᖅᑖᕋᓱᒃᑐᑦ ᑐᓂᔭᐅᓂᐊᖅᑐᑦ 
ᑎᑎᖃᒥᒃ ᑮᓇᐅᔭᒃᓴᖅᑖᕐᓂᖏᓐᓂᒃ.

ᐅᓇ ᒐᕙᒪᒃᑯᓂᑦ ᑮᓇᐅᔭᒃᓴᖅᑖᖅ ᐊᖏᕈᑎ 
ᑕᐃᒪ ᐋᔩᖃᑎᒌᒍᑕᐅᓂᐊᖅᑐᖅ ᐊᒻᒪᓗ 
ᐊᑎᓕᐅᖅᑕᐅᓗᓂ ᒐᕙᒪᒃᑯᓂᑦ ᐊᒻᒪᓗ 
ᑮᓇᐅᔭᒃᓴᖅᑖᕋᓱᒃᑐᒥᑦ. 

ᕿᒥᕐᕈᐊᖅᑕᐅᓗᑎᒃ ᑐᒃᓯᕋᐅᑎᑦ ᑐᓂᔭᐅᓂᖅ ᑮᓇᐅᔭᒃᓴᓂᒃ

ᐅᓇ ᑮᓇᐅᔭᒃᓴᖅ ᑐᓂᔭᐅᓂᐊᖅᑐᖅ 
ᑕᒪᐅᓐᓇ ᒐᕙᒪᒃᑯᓂᑦ ᑮᓇᐅᔭᒃᓴᖅᑖᖅ 
ᐅᒡᕙᓘᓐᓃᑦ ᐅᑎᕈᓐᓇᓐᖏᑦᑐᖅ ᑮᓇᐅᔭᒃᓴᖅ. 
ᑕᐃᒪᓗ ᐅᑎᕈᓐᓇᓐᖏᑦᑐᖅ ᑮᓇᐅᔭᒃᓴᖅ, 
ᐊᑐᕋᔭᓐᖏᑦᑐᑦ ᒐᕙᒪᒃᑯᓂᑦ ᑮᓇᐅᔭᒃᓴᖅᑖᖅ 
ᐊᖏᕈᑎᓂᒃ ᐊᑎᓕᐅᖅᑕᐅᒐᔭᓐᖏᑦᑐᖅ.

$
$

$

ᐅᓂᒃᑳᓕᐅᖃᑦᑕᕐᓗᑎᑦ ᑕᐃᒪᓐᓇᐅᔭᕆᐊᖃᖅᑐᑦ

ᑕᐃᒪᖓᓂᑦ ᑮᓇᐅᔭᒃᓴᖅᑖᕋᓱᒃᑐᑦ ᒐᕙᒪᒃᑯᑦ 
ᑮᓇᐅᔭᒃᓴᖁᑎᖏᓐᓂᒃ ᑐᓂᓯᔭᕆᐊᖃᖅᑐᑦ ᐅᓂᒃᑳᒥᖕᓂᒃ 
ᒐᕙᒪᒃᑯᓄᑦ ᐱᔾᔪᑎᒋᓪᓗᒍ ᓴᓇᔭᐅᔪᖅ ᐱᕙᓪᓕᐊᓂᖓᓂᒃ.

ᐅᓂᒃᑳᓕᐅᕆᐊᖃᓂᖅ ᐊᔾᔨᒌᓐᖏᑦᑐᑦ ᒪᓕᓲᑦ ᑮᓇᐅᔭᒃᓴᓄᑦ 
ᐱᓕᕆᑎᑦᑎᔾᔪᑕᐅᔪᓂᒃ. ᓇᓗᓇᐃᔭᖅᓯᒪᕗᑦ ᒐᕙᒪᒃᑯᓂᑦ 
ᑮᓇᐅᔭᒃᓴᖅᑖᖅ ᐊᖏᕈᑎᓂ.

ᐅᓂᒃᑳᓕᐅᕆᐊᖃᕐᓂᖅ ᐅᑯᓂᖓ ᐃᓚᓕᐅᔾᔨᖁᔭᐅᒐᔭᖅᐳᑎᑦ ᓲᕐᓗ:

•	 ᒪᕐᕈᐃᖃᑦᑕᕐᓗᑎᑦ-ᐊᕐᕌᒍᒥ, ᐊᕐᕌᒍᑕᒫᑦ ᐊᒻᒪᓗ 
ᑭᖑᓪᓕᖅᐹᖅᓯᐅᑎᑦ ᐅᓂᒃᑳᑦ

•	 ᓇᓃᓕᕐᒪᖔᑦ ᐱᓕᕆᐊᕆᔭᐃᑦ ᐊᒻᒪᓗ ᓴᓇᔭᐅᔪᖅ 
ᖃᓄᐃᓕᖓᓕᕐᒪᖔᑦ

•	 ᑮᓇᐅᔭᓕᕆᔾᔪᑎᑦ ᐅᓂᒃᑳᑦ

•	 ᖃᐅᔨᓴᕈᑎᑦ ᐅᓂᒃᑳᑦ

ᖃᓄᖅ ᐊᑯᓚᐃᑎᒋᔪᒥᒃ ᐅᓂᒃᑳᓕᐅᖃᑦᑕᕐᓗᑎᑦ?
ᐅᓂᒃᑳᓕᐅᕆᐊᖃᖅᑐᑎᑦ ᑎᓴᒪᐃᕐᓗᑎᑦ ᐊᕐᕌᒍᒥ, ᐊᕐᕌᒍᑕᒫᑦ 
ᐊᒻᒪᓗ/ᐅᒡᕙᓘᓐᓃᑦ ᐃᓱᐊᓂ ᓴᓇᔭᐅᔪᖅ ᒪᓕᒃᑐᖅ ᖃᓄᖅ 
ᐊᑯᓂᐅᑎᒋᓂᖓ ᐊᒻᒪᓗ ᖃᓄᕆᑑᓂᖓ ᓴᓇᔭᐅᔪᖅ.
ᖃᓄᖅ ᐊᑯᓚᐃᑎᒋᔪᒥᒃ ᐅᓂᒃᑳᓕᐅᕆᐊᖃᕐᓂᕐᓂᒃ ᑎᑎᕋᖅᓯᒪᔪᑦ 
ᑕᐃᑲᓂ ᒐᕙᒪᒃᑯᓂᑦ ᑮᓇᐅᔭᒃᓴᖅᑖᖅ ᐊᖏᕈᑎᓂ.

ᑮᓇᐅᔭᒃᓴᑎᑦ ᐸᐸᑕᐅᔪᑦ
ᑕᐃᒪᖓᓂ ᒐᕙᒪᒃᑯᑦ ᑐᓂᓯᓂᐊᓐᖏᑦᑐᑦ ᑕᒪᐃᓐᓂᒃ ᑮᓇᐅᔭᕐᒥᒃ 
ᑭᓯᐊᓂ ᑕᒪᕐᒥᒃ ᓴᓇᔭᑎᑦ ᐅᓂᒃᑳᓕᐊᖏᓐᓂᒃ ᐱᔭᕇᖅᓯᒍᕕᑦ. ᐅᓇ 
ᑕᐃᔭᐅᔪᖅ ᑮᓇᐅᔭᒃᓴᑎᑦ ᐸᐸᑕᐅᔪᑦ.

$



ᑕᒪᕐᒥᒃ ᓇᖕᒥᓂᖁᑎᒋᔭᐅᔪᖅ ᕿᑭᖅᑖᓗᒃ ᑯᐊᐳᕆᓴᓐ

QIKIQTAALUK CORPORATION

ᕿᑭᖅᑖᓗᒃ ᑯᐊᐳᕆᓴᓐ
ᓇᒻᒥᓂᕐᑯᑎᖕᒋᓪᓗ

& Group of Companies

